Langue Vivante Régionale

Projé « reste la kaz » : In jour- In défi

Ou lé dann la klasse CM1/ CM2, ni propoze aou fé in défi an kréol tou-1é-jour, out kamarade la klasse va

fé le méme défi tou-1é-jour.

Kan ou la-fini in défi, ou anvoye toute pou out lanségnan. Li va esséye méte toute le bann produksyon

dessi le blog Lékol.

Ou lé paré... i komanse

La-fé

Lapa
fé

1. Dessine, dessi in gran fey, ou karton out kaz, lantouraj, le baro, la kour : méte
le nom shak landroi. Afishe ali, pran i foto, anvoye pou out lanségnan.

2. Dessine le plan out kaz, fé in joli plan, mete le nom shak piesse. Afishe ali
jiste koté le dessin, pran i foto, anvoye pou out lanségnan.

3. Regarde déor, Pran in foto, sansa dessine cak ou i voi. Si ou i gaingne
inprimé, inprime le foto. Afishe ali jiste koté le dessin la kaz ek le plan, pran i foto,
anvoye pou out métresse.

4. Pran in foto in lobjé i anserve tou-lé-jour dann out kaz... fé in ti téks pou
dékri ali. Afishe ali jiste koté le dessin la kaz , le plan, le dessin déor : pran i foto,
anvoye pou out lanségnan

5. Pran in foto, sansa dessine, le bann zépisse néna dann la kizine, méte le nom
devan. Afishe ali jiste koté le dessin la kaz , le plan, le dessin déor, le lobjé : pran in
foto, anvoye pou out métreésse.

6. Regarde papa/ manman... fé la kizine : ékri le résséte banna lapou fé. Afishe
ali jiste koté le dessin la kaz , le plan, le dessin déor, le lobjé, le bann zépisse : pran
in foto, anvoye pou out lanségnan.

7. Téléfone mémé, pépé, ou in famiy : demande azot koman i espasse : éki son
réponse. Afishe ali jiste koté le dessin la kaz , le plan, le dessin déor, le lobjé, le
bann zépisse, le resséte ou la-shoizi : pran i foto, anvoye pou out lanségnan.

8. Pran in foto, sansa dessine la famiy 1é konfiné ek ou out kaz, méte zot nom a-
koté. Afishe ali jiste koté le dessin la kaz , le plan, le dessin déor, le lobjé, le bann
zépisse, le resseéte ou la-shoizi, le ttmoignage out gramoune : pran i foto, anvoye
pou out lanségnan.

9. Ekri in sirandane an kréol ek an fransé, ékri son réponse, fé son dessin ek
dessine ossi le réponse. Afishe ali jiste koté le dessin la kaz , le plan, le dessin déor,
le lobjé, le bann zépisse, le resséte ou la-shoizi, le témoignage out gramoune, le
foto/ dessin le moune lé ek ou : pran i foto, anvoye pou out lanségnan.

10. Pou fini ékri in fonnker i komanse ek « Kan le konfinman sar fini, mwin va
.... », dékore ali le pli joli ou i gaingne.
Afishe ali jiste koté le dessin la kaz , le plan, le dessin déor, le lobjé, le bann
zépisse, le resséte ou la-shoizi, le t¢émoignage out gramoune, le foto/ dessin le
moune lé ek ou, le sirandane : pran i foto, anvoye pou out lanségnan.

Ala ou la-fé 10 jour défi, ni espére 1été gayar. Agarde bien out produksyon... Ou lé kontan ?
Mintnan , out tour ékri in défi an kréol, anvoye vitman pou out lanségnan.

Toute la klasse va ar-komanse in nouvo défi




